
Marilah kita bersama-sama meningkatkan ketakwaan kepada
Allah Subhanahu wa-Taala dengan memperbanyakkan amal ibadah
dan meninggalkan perbuatan yang mungkar supaya mendapat reda

Allah Subhanahu wa Taala.

Sidang Jumaat Yang Dirahmati Allah Subhanahu wa-Taala,

Bersempena cuti sekolah ini, marilah bersama-sama mengajak
anak-anak kita untuk mempelajari al-Quran, menunaikan solat fardhu
lima waktu sepenuhnya secara berjemaah di masjid kerana ia adalah
asas bagi segala amalan yang baik. Ajaklah mereka membantu kerja-
kerja di rumah. Bawalah mereka menziarahi sanak saudara. Hantarlah
anak-anak menyertai kursus-kursus bersesuaian yang boleh memberi
manfaat serta nilai tambah kepada pembentukan jati diri anak-anak

kita.

Kepada para pemimpin Islam yang baru dipilih, hendaklah
bertanggungjawab dalam membela dan mempertahankan agama Islam.
Mudah-mudahan agama Islam dan umat Islam di negeri dan negara
kita sentiasa terbela di bawah kepimpinan dan naungan Kebawah Duli
Yang Maha Mulia Tuanku Sultan selaku Raja Pemerintah dan Ketua

Agama Islam di tanah air kita ini.

Ya Allah kurniakanlah kepada Kebawah Duli Yang Maha Mulia
Tuanku Sultan kami kata-kata yang penuh hikmah dan bijaksana,



amalan yang dilimpahi cahaya petunjuk serta tetapkanlah baginda

pada jalan yang lurus.

